



SKK 1 – PREZENTIMI I PASQYRAVE FINANCIARE

SHËNIME SHPJEGUESE

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë.

1. SKK 1 përshkruan formën dhe përmbajtjen e pasqyrave financiare të ndërmarrjeve biznesore të cilat kërkohet të pregatisin pasqyra financiare për përdoruesit e jashtëm (SKK 1.1).
2. Kërkesat e SKK 1 bazohen në Komisionin Ndërkombëtar të Standardeve të Kontabilitetit  (KNSK), tash Bordi i Standardeve Ndërkombëtare të Kontabilitetit (BSNK), Korniza për Pregatitjen dhe Prezentimin e Pasqyrave Financiare (SKK 1.2).
3. Kjo Kornizë merret me:

· Objektivën e pasqyrave financiare

· Supozimet në të cilat ajo bazohet

· Karakteristikat kualitative që e përcaktojnë se sa është i dobishëm informacioni në pasqyrat financiare

· Njohjen e definicioneve, dhe matjen e elementeve nga të cilat janë të përbëra pasqyrat financiare; 

Objektiva e pasqyrave financiare

4. Objektivat e pasqyrave financiare (SKK 1.4) janë që të sigurojnë informacion:

· Mbi pozitën financiare, veprimtarinë financiare dhe ndryshimet e gjendjes financiare;

· Mbi përdorimin e pasurive dhe resurseve të ndërmarrjes nga ana e udhëheqësisë
· Investitorëve për marrjen e vendimeve se a të shiten apo të mbahen investimet; dhe

· Që është i nevojshëm për marrjen e vendimeve ekonomike bazuar në rezultatet financiare të raportuara dhe rrjedhat e keshit në ndërmarrje

Supozimet bazë
5. Dy supozime themelore formojnë bazën e pregatitjes së pasqyrave financiare: përdorimi i bazës akruale të kontabilitetit dhe koncepti i vazhdueshmërisë
Kontabiliteti akrual

6. Në mënyrë që të plotësohen objektivat e tyre, pasqyrat financiare, përveç informacionit për rrjedhjen e keshit, pregatiten në bazë akruale të kontabilitetit (SKK 1.15). Kjo ndikon në raportimin financiar si më poshtë:

· Efektet e transaksioneve dhe ngjarjeve tjera njihen atëherë kur ato të ndodhin (dhe jo atëherë kur të merret apo të paguhet keshi dhe ekuivalentet e tij) dhe ato regjistrohen në regjistrat kontabël dhe raportohen në pasqyrat financiare të periudhave me të cilat kanë të bëjnë.

· E drejta për të marrë kesh apo burime të tjera financiare raportohet si pasuri në pasqyrën e bilancit

· Obligimet për të paguar para të gatshme apo për të ofruar shërbime raportohen si detyrime në pasqyrën e bilancit.

· Të hyrat dhe shpenzimet në pasqyrën e të ardhurave raportohen në periudhën të cilës i përkasin.

7. Pasqyrat financiare të pregatitura në bazë akruale i informojnë përdoruesit jo vetëm për transaksionet në të kaluarën, që përfshijnë pagesa dhe pranime të keshit, por edhe për obligimet për të paguar kesh në të ardhmen dhe për resurset që përfaqësojnë keshin që do të merret në të ardhmen. Kostoja dhe shpenzimet që kanë ndodhur në fund të periudhës, por që nuk janë njohur në konto, duhet të shtohen- njësoj sikurse edhe detyrimet përkatëse. Megjithatë, në disa raste mund të jetë e nevojshme që të vlerësohen përafërsisht shumat përkatëse.

8. Për t’i përcaktuar të ardhurat neto sipas metodës akruale, mund të jenë të nevojshme korigjimet para se të pregatiten pasqyrat financiare. Këto korigjime i përfshijnë të mëposhtmet:

· Zërat e shtyrë apo të parapaguar,

· Zërat e shtuar

· Zërat e vlerësuar

Shpenzimet e parapaguara apo të shtyra

9. Shpenzimet e parapaguara apo të shtyra shfaqen atëherë kur paguhet keshi para se të përdoret artikulli, shërbimi, apo dobia. Këta zëra fillimisht regjistrohen si pasuri, duke e zbritur vlerën e pasurisë dhe shpenzimet përkatëse njihen gjatë periudhës së përfitimit.
Ilustrim:
10. Më 1 nëntor 20XX, është bërë një pagesë prej 120€ në avans për një kontratë një vjeçare të sigurimit dhe shuma totale e paguar është regjistruar si pasuri.

Debi:
Pasuria e parapaguar
120

Kredi:
Keshi....................................
120

Gjatë vitit të mbuluar nga sigurimi , vlera e pasurisë zvogëlohet sistematikisht, me një të hyrë korresponduese për ta harmonizuar shpenzimin me periudhën të cilës i takon. Më 30 nëntor 20XX, për shembull, duhet të bëhen këto të hyra:

Debi: 
Shpenzimet e sigurimit..........
10

Kredi:
Pasuria e parapaguar......................
10

Të hyrat e shtyra

11. Të hyrat e shtyra shfaqen atëherë kur merret pagesa në avans para se në të vërtetë të fitohen të hyrat në një artikull, shërbim apo dobi.

12. Këta zëra fillimisht regjistrohen si detyrime; detyrimi hiqet dhe të hyrat e regjistruara gjatë periudhës apo gjatë periudhave në të cilat artikulli, shërbimi apo dobia fitohen.

Ilustrim

13. Më 1 dhjetor 20XX është marrë një pagesë prej 240€ për një kontratë qiraje gjashtëmujore dhe shuma totale e pranuar është regjistruar si detyrim.

Debi:
Kesh............................................240

Kredi:
Detyrim i shtyrë i të hyrave..............240

Gjatë periudhës së qiradhënies shuma e detyrimit zvogëlohet sistematikisht, me të hyrat korresponduese për ta harmonizuar shpenzimin me periudhën në të cilën ai fitohet. Më 31 dhjetor 20XX, për shembull, do të bëheshin këto të hyra:

Debi: Detyrim i shtyrë në të hyra...............40

Kredi: Të ardhura nga qiraja...........................40

Shpenzimet akruale

14. Shpenzimet akruale shfaqen atëherë kur shpenzimi ndodh në një periudhë kohore para se të bëhet pagesa. Këta zëra regjistrohen si shpenzime kur ato ndodhin, me një detyrim përkatës, në mënyrë që të përputhen shpenzimet me periudhën e fitimit. Kur bëhet pagesa, detyrimi eliminohet. Shembuj janë shërbimet publike, telefoni, interesi bankar dhe rrogat.

   Ilustrim

15. Në datën 31 dhjetor 20XX, personeli i zyrës kanë fituar 600€ mirëpo dita e ardhshme kur ata do të paguhen do të jetë 3 janari 20X1, kur ata do ta marrin pagesën e tyre të plotë javore prej 800€. Më 31 dhjetor 20XX, shpenzimi akrual i rrogave do të regjistrohet si në vijim:

Debi:
Shpenzimi akrual i rrogave.............600

Kredi:
Detyrimi akrual i rrogave.......................600

Më 3 janar 20X1 do të bëhen të hyrat e mëposhtme për ta regjistruar pagesën e rrogave:

Debi:
Detyrimi akrual i rrogave.................600

Kredi:
Shpenzimet e rrogave...........................200

Kredi:
Kesh......................................................800

16. Për të gjitha detyrimet që kanë shumë materiale dhe që nuk janë regjistruar ende në sistemin kontabël duhet të bëhen akrualet. Kjo praktikë i zbaton parimet e përmbushjes dhe maturisë në pajtim me Kornizën Konceptuale.
Të hyrat e grumbulluara

17. Të hyrat e grumbulluara dalin kur e hyra është fituar në një periudhë para se të pranohet pagesa. Këta zëra regjistrohen si të hyra kur ato të fitohen, me një të arkëtueshme korresponduese, në mënyrë që të harmonizohen të hyrat për periudhën përkatëse të dobisë. Kur pagesa të jetë pranuar, shuma e arkëtueshme eliminohet.

Ilustrim

18. Një ndërmarrje ka bërë një depozit interesi në një bankë. Edhepse interesi i fituar prej 600€ nuk është marrë ende në kohën kur po pregatiten pasqyrat financiare të datës 31 dhjetor 20XX, ndërmarrja duhet ta njohë të hyrën si në vijim:        

Debi: Interesi i arkëtueshëm....................600
Kredi: E ardhura nga interesi..........................600
Kur pranohet pagesa e interesit, jepen hyrjet e mëposhtme:

Debi: Keshi...........................................600
Kredi: Interesi i arkëtueshëm........................600
19. Një ndërmarrje duhet të bëjë vlerësimet sipas nevojës në mënyrë që të harmonizojë të hyrat dhe shpenzimet sa më afër që të jetë e mundshme për peirudhën në të cilën ndodhin. Për shembull, para përgatitjes së pasqyrave financiare, ndërmarrja duhet t’i vlerësojë shumat e të arkëtueshmeve dhe të bëjë një vlerësim të shumës e cila nuk do të mblidhet. Shumat të cilat janë vlerësuar si të pambledhura do të njihen si shpenzime të borxheve të këqia.

Ilustrime të zbatimit të kontablitetit akrual 
20. (a) Më 1 tetor XXX1, një ndërmarrje i paguan 12,000€  për sigurim për periudhën prej 1 tetorit, XXX1 deri me 30 shtator, XXX2. Në datën 31 dhjetor XXX1 njihen 3,000€ të shpenzimeve të sigurimit për vitin XXX1 dhe bilanci i kontos së pasurive i sigurimit të parapaguar për datën 31 dhjeotr XXX1 është 9,000€.

Hyrjet kontabël janë si më poshtë:

1 teotr XXX1:

Debi:
Sigurimi i parapaguar.............................12,000

Kredi:
Keshi.................................................................12,000

31 dhjetor XXX1

Debi:
Shpenzimet e sigurimit.............................3,000

Kredi:
Sigurimi i parapaguar.........................................3,000

21. (b) Një ndërmarrje merr 18,000€ në avans më 1 shtator, XXX1 për shërbime për gjashtë muaj e ardhshëm prej 1 shtatorit, XXX1 deri me 1 mars XXX2, 6,000€ prej të hyrave nga shërbimet do të njihen për vitin e dytë, XXX2. 
Hyrjet kontabël janë si më poshtë:

1 shtator, XXX1

Debi:
Kesh.......................................................18,000

Kredi:
Të hyra të pranuara në avans...........................18,000

(SHËNIM: kjo është konto e detyrimeve)

31 dhjetor XXX1

Debi:
Të hyra të pranuara në avans................12,000

Kredi:
Të hyra nga shërbimet........................................12,000

28 shkurt XXX2

Debi:
Të hyra të pranuara në avans...................6,000

Kredi:
Të hyra nga shërbimet.........................................6,000

22. Një ndërmarrje ka huazuar 60,000€ nga banka më 1 dhjetor, XXX1 për tre muaj me një tarifë vjetore të interesit prej 20%. 1,000 të shpenzimeve të interesit dhe detyrimi i interesit të pagueshëm prej 1,000€ duhet të njihen më 31 dhjetor XXX1.
Hyrjet kontabël janë si më poshtë:

1 dhjetor XXX1:

Debi:
Kesh.............................................................60,000

Kredi:
Huaja e pagueshme e bankës................................60,000

31 dhjetor XXX1:

Debi:
Shpenzimet e interesit......................................1,000

Kredi:
Interesi i pagueshëm.................................................1,000

Lista e plotë e akrualeve 

23. Lista është një vegël e vlefshme për të siguruar përputhje dhe përpikëri gjatë përgatitjes së transakcioneve kontabël. Për ta pregatitur një listë të plotë, ndërmarrja do të duhej t’i analizojë dhe rendisë në një listë llojet e aktiviteteve të cilat janë të zakonshme për veprimtarinë  e saj dhe kërkojnë regjistrime kontabël. Lista mund të përdoret  si përkujtues i transakcioneve të cilat duhet të regjistrohen dhe si mekanizëm për rishikim për të konfirmuar nëse të gjitha transakcionet e nevojshme janë regjistruar në kontot e duhura.

24. Për shpenzime, ndërmarrja duhet të grumbullojë vetëm zërat të cilët kanë ndodhur mirëpo ende nuk janë reflektuar në konto, siç janë shpenzimet e rrogave për çfarëdo kohe kur  punëtorët kanë punuar por nuk janë paguar ende.

25. Më poshtë janë të shënuara disa zëra të cilat përgjithësisht kërkojnë grumbullim apo harmonizim të transakcioneve.

· Lejesat për borxhet e këqija

· Tarifat dhe ngarkesat bankare

· Çvlerësimi

· Zbritja dhe ngritja e amortizimit në investime

· Dividendët e arkëtueshëm          

· Shpenzimet financiare në lizingjet financiare

· Të ardhurat financiare në lizingjet financiare

· Shpenzimet e sigurimit

· Shpenzimet e interesit

· Të ardhurat e interesit në depozita

· Të ardhurat e interesit në hua

· Të ardhurat e interesit në investime

· Shpenzimet e qirasë
· Të ardhurat nga qiraja

· Shpenzimet tatimore

· Shpenzimet e telefonit dhe komunikimit

· Shpenzimet e shërbimeve publike

· Shpenzimet e rrogave

Parimi i vazhdueshmërisë

26. Pasqyrat financiare duhet të pregatiten bazuar në supozimin që entiteti është një vazhdimësi, dhe do të vazhdojë me afarizmin e vet në të ardhmen e paraparë (SKK 1.14). Kjo nënkupton që:       

· Pasuritë e menduara për rishitje, siç janë stoqet, do të shiten në pajtim me veprimtaritë normale.        

· Pasuritë e blera me qëllim të përdorimit në veprimtari, siç janë pasuritë fikse, do të përdoren gjatë jetës së tyre të përdorimit. 

· Shumat e pagueshme palëve tjera do të paguhen në përputhje me marrëveshjen e kreditorit.

27. Nëse udhëheqësia e ndërmarrjes planifikon që ta ndërpresë veprimtarinë, ose nuk ka alternativë tjetër të mundshme, atëherë pasqyrat financiare kërkohet të përgatiten sipas ndonjë baze tjetër dhe jo sipas parimit të vazhdueshmërisë. Në këtë rast, baza që përdoret duhet të shpaloset bashkë me arsyet e moskonsiderimit tw  ndërmarrjes si vazhdimësi (SKK 1.14).     

Karakteristikat kualitative
28. Karakteristikat kualitative janë atributet që e bëjnë të përdorshëm për të tjerët informacionin që jepet në pasqyrat financiare. Katër karakteristikat primare kualitative janë
· kuptueshmëria, 
· rëndësia, 
· siguria, dhe 
· krahasueshmëria.
Kuptueshmëria 
29. Informata financiare nuk është e dobishme nëse nuk është e kuptueshme. Niveli i kuptueshmërisë i supozuar sipas SKK-1 nënkupton që lexuesi ka njohuri themelore të biznesit, ekonomisë dhe kontabilitetit dhe ka aftësi t’i analizojë informatat financiare të paraqitura.

Relevanca 

30. Informatat financiare duhet të jenë të lidhura me vendimet në mënyrë që të jenë relevante. Informata është relevante atëherë kur ndikon në vendimet ekonomike të përdoruesve duke ju ndihmuar atyre për të vlerësuar ngjarjet në të kaluarën, tashmen dhe në të ardhmen ose duke u lejuar atyre të konfirmojnë ose korrigjojnë vlerësimet e mëparshme.

31. Në mënyrë që informata të ketë relevancë, të dhënat duhet të prezentohen në bazë kohore dhe të dhënat duhet të jenë materiale për  vendimmarrësin. Nëse ka ndonjë vonesë të paarsyeshme ne raportimin e informatave ato mund të humbin rëndësinë e tyre. Për shembull, nëse pasqyrat financiare të një ndërmarrje për XXX1 nuk janë të zbatueshme deri në vitin XXX3 informatat financiare janë aq të vjetra sa që nuk janë më relevante.

32. Informata është materiale nëse heqja ose deklarimi i gabuar i saj mund të ndikojë në  marrjen e vendimeve ekonomike duke u bazuar në pasqyrat financiare. SKK-1 nuk i specifikon shumat të cilat konsiderohen materiale ose jo materiale për përgatitjen e pasqyrave financiare. Kjo është qështje gjykimi. Materialiteti varet prej madhesisë së zërit ose gabimit siç gjykohet në rastet e veçanta të raportimit financiar dhe aktiviteteve të ndërmarrjes.
Ilustrime të materialitetit

33. Sipas SKK-ve kërkohet që disa zëra të caktuar të shpalosen në shënimet  e pasqyrave financiare nëse ato janë materiale.                                       

1. Një restorant ka zbuluar që punëtorët e tij kanë përvetësuar një shumë të përgjithshme prej 1,000 € gjatë një periudhe dy vjeçare. Të ardhurat vjetore neto të kompanisë janë përafersisht 500,000€. Shuma e përvetësuar nuk është materiale për pasqyrat financiare dhe nuk kërkohet të shpaloset ndarazi.

2. Një kompani ka zbuluar me 10 janar që një konsumator i madh  i cili blen 25% të produkteve të saj ka bankrotuar. Konsumatori ka blerë një sasi të madhe të mallit me kredi me 5 janar dhe kompania nuk e parasheh kthimin e shumës e cila duhet t’i paguhet. Kjo situatë është materiale dhe duhet të shpaloset në shënimet e pasqyrave financiare.

Besueshmëria

34. Që të jetë e dobishme, informata duhet të jetë edhe e besueshme. Informata financiare është e besueshme nëse nuk ka gabime materiale dhe është e paanshme, si dhe përdoruesit mund të mbështeten në të se do të përfaqësojë në mënyrë të besueshme atë që ka për qëllim ta përfaqësojë. Cilësitë e besueshmërisë janë
· Përfaqësimi i besueshëm

· Substanca para formës

· Neutraliteti, 

· Maturia, dhe

· Plotshmëria.
Përfaqësimi i besueshëm

35. Për të qenë të besueshme, informatat duhet të përfaqësojnë në mënyrë të besueshme transaksionet dhe ngjarjet tjera të cilat ose ka për qëllim t’i përfaqësojë, ose që pritet logjikisht që t’i përfaqësojë. Për shembull, bilanci i një ndërmarrjeje duhet që, në datën e raportimit, t’i përfaqësojë në mënyrë të besueshme transaksionet dhe ngjarjet tjera që kanë si rezultat pasuri, detyrime dhe ekuitet të cilët i plotësojnë kriteret e njohjes. 
Substanca para formës

36. Nëse informatat do t’i përfaqësojnë besueshëm transaksionet dhe ngjarjet tjera që kanë për detyrë t’i paraqesin, është e nevojshme që ato të llogariten dhe të paraqiten në pajtim me substancën e tyre dhe me realitetin ekonomik dhe jo thjesht sipas formës së tyre ligjore. Për shembull, një dokument ligjor nxirret në formë të një marrëveshjeje qiraje. Mirëpo, një inspektim më i afërt i kushteve të transaksionit që qëndron prapa kësaj tregon që kjo faktikisht është blerje instalimesh. Ky transaksion duhet të llogaritet ai blerje instalimi dhe jo si qiramarrje.
Neutraliteti

37. Për të qenë të besueshme, informatat që gjenden në pasqyrat financiare duhet të jenë neutrale, dmth, të jenë të paanshme. Pasqyrat financiare nuk janë neutrale nëse duke zgjedhur apo paraqitur informacion, ndikojnë në vendimmarrje apo në marrjen e gjykimeve në mënyrë që të arrihet një rezultat i parapërcaktuar.                       

Maturia

38 Maturi do të thotë të ushtrohet marrja e gjykimeve me kujdes atëherë kur vlerësimet bëhen nën kushte të pasigurisë, në mënyrë që të mos mbivlerësohen pasuritë apo të ardhurat, dhe të mos nënvlerësohen detyrimet dhe shpenzimet. 

39. Maturia nuk është e njëjtë me konservativizmin e panevojshëm. Nëse, për shembull një ndërmarrje është tepër pesimiste në lidhje me mundësinë e mbledhjes  së të arkëtueshmeve, vlera e realizueshme neto e të arkëtueshmeve në pasqyrën e bilancit do të nënvlerësohet dhe shpenzimet e borxheve të këqia në pasqyrën e të ardhurave do të mbivlerësohen, duke i nënvlerësuar të ardhurat me këtë rast. Pasqyrat financiare nuk do të jenë neutrale në këtë rast dhe prandaj nuk do ta kenë cilësinë e besueshmërisë.

Ilustrim i maturisë
40. Një ndërmarrje ka një makinë me vlerë bartëse prej 40,000€ dhe një klient i ka ofruar që ta blejë atë për vlerën e saj fer prej 60,000€. Ndërmarrja e zbaton maturinë duke mos e njohur si të ardhura ndryshimin ndërmjet shumës bartëse dhe vlerës fer (referojuni SKK 3, Patundshmëria, Impiantet dhe Pajisjet). Megjithatë, ajo do ta njohë çfarëdo fitimi apo humbje në disponibilitetin eventual të makinës.

Plotshmëria

41. Për të qenë të besueshme, informatat në pasqyrat financiare duhet të jenë të plota, brenda kufinjve të materialitetit dhe kostos. Mungesat mund të shkaktojnë që informatat të jenë të gabueshme ose çorientuese dhe kështu ato do të jenë jo të besueshme dhe të mangëta për sa i përket relevancës së tyre.
Krahasueshmëria

42. Përdoruesit duhet të janë në gjendje që t’i krahasojnë pasqyrat financiare të një ndërmarrjeje gjatë kalimit të kohësnë mënyrë që të identifikohen tendencat në gjendjen e saj financiare dhe veprimtarinë e saj. Përdoruesit duhet që poashtu të jenë në gjendje t’i krahasojnë pasqyrat financiare të ndërmarrjeve të ndryshme në mënyrë që të mund ta vlerësojnë gjendjen e tyre financiare relative, veprimtarinë, dhe ndryshimet në gjendjen e tyre financiare. Prandaj është e rëndësishme që pasqyrat financiare të japin informata korresponduese për periudhat e mëparshme (SKK 1.21)

Komponentet e pasqyrave financiare 

43. Një komplet i plotë i pasqyrave financiare i përfshin komponentet e mëposhtme (SKK 1.6):
· Pasqyrën e bilancit;

· Pasqyrën e të ardhurave

· Një pasqyrë të të gjitha ndryshimeve në ekuitet;

· Pasqyrën e rrjedhjes së keshit; dh

· Politikat e kontabilitetit dhe shënimet shpjeguese.

44. Ndërmarrjet e vogla, dmth ato që nuk i nënshtrohen rregullores së tatimit në fitim, nuk kërkohet që të pregatisin pasqyrë të rrjedhjes së keshit apo pasqyrë të ndryshimeve të ekuitetit (SKK 1.8).

45. Ndërmarrjet duhet të nxiten që, përveç pasqyrave financiare, të paraqesin edhe një shqyrtim financiar nga udhëheqësia i cili përshkruan dhe shpjegon vetitë kryesore të veprimtarisë financiare të ndërmarrjes dhe gjendjen financiare si dhe pasiguritë primare me tëcilat ndëmarrja është ndeshur (SKK 1.7).

Elementet e pasqyrave financiare

46. Pasqyrat financiare i pasqyrojnë efektet financiare të transaksioneve dhe ngjarjeve tjera duke i grupuar ato në kategori të gjera, të njohura si elemente të pasqyrave financiare, sipas karakteristikave të tyre ekonomike.

47. Elementet që drejtpërsëdrejti janë të lidhura me matjen e nivelit të veprimtarisë në pasqyrën e të ardhurave janë të ardhurat dhe shpenzimet. Paraqitja e këtyre elementeve në pasqyrën e bilancit dhe në pasqyrën e të ardhurave përfshin një proces të nënklasifikimit.

Gjendja financiare

48. Elementet që drejpërsëdrejti janë të lidhura me matjen e gjendjes financiare në pasqrën e bilancit janë pasuritë, detyrimet dhe ekuiteti. Këto definohen si më poshtë:

Pasuria është resurs që e kontrollon ndërmarrja si rezultat i ngjarjeve në të kaluarën dhe nga e cila pritet që të hyjnë në ndërmarrje dobi ekonomike.
Detyrimi është një obligim i ndërmarrjes në të tashmen i cili shfaqet për shkak të ngjarjeve në të kaluarën, plotësimi i të cilit pritet që të shkaktojë dalje të resurseve që përbëjnë përfitime ekonomike nga ndërmarrja.

Ekuiteti është interesi i mbetur në pasuritë e ndërmarrjes pasi që të hiqen të gjitha detyrimet.

Pasuritë
49. Ndërmarrja zakonisht i përdor pasuritë e saj për të prodhuar mallra apo shërbime që janë në gjendje t’i plotësojnë kërkesat apo nevojat e konsumatorëve të cilët paguajnë për to dhe në këtë mënyrë kontribuojnë në rrjedhën e parave të ndërmarrjes.

50. Përfitimet ekonomike në të ardhmen që mishërohen në një pasuri mund të hyjnë në ndërmarrje në mënyra të ndryshme. Për shembull, pasuria mund të:

· Përdoret si e vetme apo në kombinim me pasuri të tjera në prodhimin e mallrave apo shërbimeve të cilat i shet ndërmarrja;

· Të shkëmbehet për pasuri të tjera

· Të përdoret për ta paguar një detyrim; ose

· Të ju shpërndahet pronarëve të ndërmarrjes.

51. Shumë pasuri, siç janë patundshmëria, impiantet dhe pajisjet, kanë formë fizike, mirëpo kjo veti nuk është esenciale për një pasuri që ajo të ekzistojë. Patentat dhe të drejtat e autorit janë shembuj të pasurive të patrupëzuara nëse pritet që nga ato do të hyjnë përfitime ekonomike në të ardhmen në ndërmarrje dhe nëse ato i kontrollon ndërmarrja.
52. Shumë pasuri janë të lidhura me të drejta ligjore, duke përfshirë këtu të drejtën e pronësisë. Megjithatë, e drejta e pronësisë nuk është thelbësore për ta përcaktuar ekzistencën e një pasurie. Prona e dhënë me qira për shembull,mund të përkufizohet si pasuri nëse ndërmarrja i kontrollon përfitimet që pritet të dalin nga kjo pronë (referojuni SKK 13, Qiratë).

53. Pasuritë në një ndërmarrje rezultojnë nga transaksionet në të kaluarën apo nga ngjarje tjera në të kaluarën. Ndërmarrjet zakonisht i marrin pasuritë duke i blerë apo duke i prodhuar, por ka edhe transaksione apo ngjarje të tjera që mund të krijojnë pasuri. Për shembull, ndërmarrja mund të marrë asistencë nga qeveria në formë të një granti që ka të bëjë me pasuri. (referojuni SKK 7, Kontabiliteti për grantet qeveritare dhe shpalosja e asistencës qeveritare).

Detyrimet

54. Karakteristikë esenciale e detyrimit është që ndërmarrja ka një obligim aktual. Obligimi është detyrë apo përgjegjësi që të veprohet në një mënyrë të caktuar. Obligimet mund të jenë të zbatueshme me ligj si pasojë e një kontrate ose një kërkese statutore. Kjo zakonisht ndodh për shembull, në rastet e shumave të pagueshme për mallrat dhe shërbimet që merren.

55. Mirëpo, obligimet shkaktohen edhe gjatë praktikave të zakonshme të biznesit, nga zakoni dhe nga dëshira për të mbajtur marrëdhënie të mira biznesore ose për të vepruar në një mënyrë të drejtë.
56. Duhet të bëhet dallim ndërmjet obligimit të tanishëm dhe detyrimit financiar në të ardhmen. Obligimi zakonisht shfaqet vetëm atëherë kur pasuria dorëzohet ose kur ndërmarrja hyn në një marrëveshje të parevokueshme për ta përvetësuar pasurinë.
Për shembull, kur ndërmarrja porosit furnizime nga një shitës, të dyja palët janë pajtuar që të vazhdojnë veprimtarinë në të ardhmen. Pasi që shitësi të veprojë duke i dorëzuar furnizimet sipas marrëveshjes, tash ndërmarrja e ka një obligim prezent për ta paguar. Natyrisht se ka përjashtime, nëse ndërmarrja paguan në avans apo në kohën e dorëzimit të mallit.

57. Nëse, nga ana tjetër, ndërmarrja vendos që ta përvetësojë një pasuri në të ardhmen, atëherë ndërmarrja do të ketë një obligim prezent kur ajo të hyjë në marrëveshje të parevokueshme me shitësin. Kjo ndodh për shkak se natyra e marrëveshjes, që shpesh përfshin edhe dënime materiale për mos-realizimin e saj, i jep ndërmarrjes pak apo fare diskrecion që ta evitojë daljen e resurseve që i merr shitësi.

58. Shlyerja e një obligimi prezent zakonisht kërkon që ndërmarrja të dorëzojë resurse të cilat mishërojnë dobi ekonomike, në mënyrë që të plotësohet kërkesa e palës tjetër. Shlyerja e një obligimi prezent mund të bëhet në mënyra të ndryshme, si:

· Duke paguar në kesh;

· Përmes transferit të pasurive të tjera;

· Përmes provizionit të shërbimeve;

· Duke e zëvendësuar atë obligim me një tjetër; ose

· Duke e konvertuar obligimin në ekuitet.

59. Obligimi mund të shlyhet edhe në mënyra të tjera, si psh kur kreditori heq dorë nga të drejtat e tij apo i humb ato.
60. Detyrimet janë rezultat i transaksioneve apo ngjarjeve në të kaluarën. Nëse për shembull, një ndërmarrje merr një hua në bankë më 1 dhjetor 2001, e cila është e pagueshme më 30 nëntor 2002, huaja e marrë nga banka do të raportohet si detyrim në pasqyrën e bilancit të datës 31 dhjetor 2001. Ky detyrim është obligim prezent, bazuar në transaksionin e së kaluarës, për ta paguar një hua në një datë në të ardhmen.

Nëse, nga ana tjetër, banka hyn në një marrëveshje të qëndrueshme më 1 dhjetor 2001 për t’ia dhënë një hua bankare ndërmarrjes më 1 shkurt 2002, e cila është e pagueshme më 31 janar 2003, atëherë ndërmarrja nuk ka obligim ndaj bankës në datën 31 dhjetor 2001 sepse transaksioni i huasë nuk është bërë ende.

61. Disa detyrime mund të maten vetëm duke përdorur një shkallë substanciale të vlerësimit. Detyrimet e tilla mund të quhen edhe provizione. Nëse një provizion përfshin një detyrim prezent dhe e plotëson pjesën tjetër të definicionit, ai është detyrim edhe nëse shuma e tij duhet të vlerësohet. Shembuj janë provizionet për mbulimin e obligimeve të pensionit si dhe provizionet për pagesat që duhet të bëhen nën garancitë ekzistuese.

Ekuiteti

62. Edhepse ekuiteti përkufizohet si shumë e mbetur, ai mund të nënklasifikohet në pasqyrën e bilancit. Për shembull, në një ndërmarrje korporatë, fondet që janë kontribut i aksionistëve, fitimet e mbajtura, rezervat nga përvetësimi i fitimeve të mbajtura, si dhe rezervat e tjera mund të raportohen ndaraz. Nënklasifikimet e tilla mund të jenë me rëndësi për përdoruesit atëherë kur ato tregojnë kufizime ligjore apo kufizime të tjera të aftësisë së ndërmarrjes për ta shpërndarë ekuitetin e saj. Ato munden edhe ta reflektojnë faktin që palët me interes pronësie kanë të drejta të ndryshme për sa i përket marrjes së dividendave ose ripagimit të kapitalit.
63. Shuma me të cilën tregohet ekuiteti në pasqyrën e bilancit varet nga matja e pasurive dhe detyrimeve. Zakonisht, shuma e agreguar e ekuitetit korrespondon vetëm rastësisht me llogaritjet tjera të ekuitetit. Këto mund t’i përfshijnë vlerën agregate të tregut të aksioneve të papaguara, ose shumën që mund të mblidhet duke e sistemuar ndërmarrjen si të tërë në bazë të parimit të vazhdueshmërisë, ose duke i nxjerrë pasuritë pjesë pjesë nga përdorimi.
Performanca

64. Fitimi shpesh përdoret si masë e performancës ose si bazë për matje të tjera, siç është kthimi në investim apo fitimet për aksion. Elementet të cilat drejtpërsëdrejti janë të lidhura me matjen e fitimit janë të ardhurat dhe shpenzimet.

Të ardhurat

65. Të ardhurat përkufizohen si rritje në  përfitimet ekonomike gjatë periudhës kontabël në formë të hyrjeve apo zmadhimit të pasurisë ose në formë të zvogëlimit të detyrimeve që si rezultat kanë rritjet e ekuitetit, përveç atyre që kanë të bëjnë me kontributet nga pjesëmarrësit në ekuitet.

66. Përkufizimi i të ardhurave i përfshin edhe të hyrat edhe fitimet. (referojuni SKK 6, Të Hyrat). Të hyrat dalin gjatë procesit të aktiviteteve të zakonshme të ndërmarrjes dhe iu referohen me emra të ndryshëm, duke përfshirë shitjet, tarifat, interesin, dividendat, të drejtat e autorit, dhe qiraja.

67. Fitimet përfaqësojnë zëra të tjerë të cilat e plotësojnë kërkesën e përkufizimit të të ardhurave dhe munden ose jo të dalin gjatë aktiviteteve të zakonshme. Ato përfshijnë ato që dalin nga heqja nga përdorimi i pasurive jokurente. Përkufizimi i të ardhurave poashtu i përfshin fitimet e parealizuara; për shembull, ato që dalin nga rivlerësimi i letrave me vlerë si dhe nga rritja e vlerës bartëse të pasurive afatgjata. (referojuni SKK 14, Instrumentet Financiare).
68. Kur fitimet të njihen në pasqyrën e të ardhurave, ato zakonisht paraqiten ndarazi sepse njohuria mbi to është e nevojshme në marrjen e vendimeve ekonomike. Fitimet shpesh raportohen neto prej shpenzimeve përkatëse.

Shpenzimet

69. Shpenzimet përkufizohen si zbritje në përfitimet ekonomike gjatë periudhës kontabël në formë të daljeve ose zbrazjeve të pasurive ose si paraqitje e detyrimeve që si rezultat kanë zbritje të ekuitetit, të ndryshme nga ato që kanë të bëjnë me shpërndarjet pjesëmarrësve të ekuitetit.

70. Përkufizimi i shpenzimeve i përfshin humbjet si dhe ato shpenzime që dalin gjatë aktiviteteve të zakonshme të ndërmarrjes. Këto të fundit përfshijnë për shembull, koston e shitjes, rrogat dhe amortizimin.

71. Humbjet përfaqësojnë zëra të tjerë që e plotësojnë definicionin e shpenzimeve dhe munden ose jo të dalin gjatë aktiviteteve të zakonshme të ndërmarrjes. Ato përfshijnë për shembull, ato që dalin nga fatkeqësitë natyrore, si dhe ato që dalin nga heqja nga përdorimi e pasurive jokurente. Përkufizimi i shpenzimeve i përfshin edhe humbjet e parealizuara, siç janë ato që dalin nga efektet e rritjes së shkallës së këmbimit të valutës së huaj për sa i përket huazimeve në atë valutë nga ana e ndërmarrjes.

72. Kur humbjet të njihen në pasqyrën e të ardhurave, ato zakonisht paraqiten ndaraz sepse njohuria për to është e nevojshme në marrjen e vendimeve ekonomike. Humbjet shpesh raportohen neto nga të ardhurat përkatëse.

Njohja e elementeve të pasqyrave financiare

73. Njohja është procesi i përfshirjes në pasqyrën e bilancit ose në pasqyrën e të ardhurave të një zëri që e plotëson përkufizimin e elementit dhe që i plotëson kriteret e mëposhtme:

· Ka gjasa që çfarëdo përfitimi ekonomik në të ardhmen që shoqërohet me atë zë do të rrjedhë në apo prej ndërmarrjes; dhe

· Zëri ka një kosto apo një vlerë që mund të matet në mënyrë të besueshme.

Probabiliteti i përfitimit ekonomik në të ardhmen

74. Koncepti i probabilitetit ka të bëjë me masën e pasigurisë që përfitimet ekonomike në të ardhmen që janë të shoqëruara me një zë do të rrjedhin brenda në apo prej ndërmarrjes. Vlerësimet e shkallës së pasigurisë që i bashkangjitet rrjedhës së përfitimeve ekonomike në të ardhmen bëhen në bazë të dëshmisë që është në dispozicion atëherë kur pregatiten pasqyrat financiare.

Për shembull, zakonisht konsiderohet si probabile që do të ketë një masë të mospagesës atëherë kur një ndërmarrja ka vëllim të gjerë të të pranueshmeve. Prandaj shpenzimi që e përfaqëson reduktimin e pritur në përfitimet ekonomike duhet të njihet.

Besueshmëria e matjes

75. Përdorimi i vlerësimeve të arsyeshme është pjesë thelbësore e procesit të pregatitjes së pasqyrave financiare dhe nuk e dëmton besueshmërinë e tyre. Për shembull, të ardhurat e pritura nga një proces gjyqësor i pezullt mund t’i plotësojnë përkufizimet e një pasurie dhe një të ardhure, poashtu edhe kriterin e probabilitetit për njohje; megjithatë, kjo nuk duhet të njihet si pasuri, as si të ardhura, nëse pretendimi nuk mund të matet në mënyrë të sigurtë. Ekzistenca e pretendimit duhet të shpaloset në shënime, në materialin shpjegues, ose në skemat plotësuese.

Njohja e pasurive

76. Pasuria njihet në pasqyrën e bilancit nëse ka gjasa që përfitimet ekonomike në të ardhmen do të rrjedhin në ndërmarrje dhe nëse pasuria ka një kosto apo vlerë që mund të matet në mënyrë të besueshme.

77. Pasuria nuk njihet në pasqyrën e bilancit nëse janë bërë shpenzime për të cilat është konsideruar që nuk ka gjasa që do të rrjedhin në ndërmarrje përfitimet ekonomike pas periudhës së tashme kontabël. Në vend të kësaj, një transaksion i tillë ka si rezultat njohjen e një shpenzimi në pasqyrën e të ardhurave.

Njohja e detyrimeve

78. Detyrimi njihet në pasqyrën e bilancit atëherë kur ka gjasa që do të rezultojë një dalje e resurseve që mishërojnë përfitime ekonomike nga shlyerja e një obligimi prezent dhe shuma e shlyerjes mund të matet në mënyrë të besueshme.

Njohja e të ardhurave

79. Të ardhurat njihen në paqyrën e të ardhurave atëherë kur ka ndodhur një rritje e përfitimeve ekonomike në të ardhmen e lidhur me një rritje në pasuritë apo një zbriitje në detyrime, e cila mund të matet në mënyrë të besueshme. Kjo do të thotë që njohja e të ardhurave ndodh njëkohësisht me njohjen e rritjes së pasurisë apo zbritjes së detyrimeve.
Njohja e shpenzimeve

80. Shpenzimet njihen në pasqyrën e të ardhurave atëherë kur ndodh një zbritje në përfitimet ekonomike në të ardhmen e lidhur me një zbritje të pasurisë apo rritje të detyrimeve, e cila mund të matet në mënyrë të besueshme. Kjo do të thotë që njohja e shpenzimeve bëhet njëkohësisht me njohjen e rritjes në detyrime apo zbritjes në pasuri.

81. Shpenzimet njihen në pasqyrën e të ardhurave duke u bazuar në një lidhje të drejtpërdrejtë ndërmjet kostove që janë bërë dhe fitimit të disa zërave specifikë të të ardhurave. Ky proces, i cili zakonisht quhet harmonizim i kostos me të hyrat, përfshin njohjen e njëkohshme të të hyrave dhe shpenzimeve që drejtpërsëdrejti rezultojnë nga të njëjtat transaksione apo ngjarje të tjera. Për shembull, shpenzimet e ndryshme që përfshijnë koston e mallit të shitur harmonizohen me, apo njiihen njëkohësisht me, të ardhurat e nxjerra nga shitja e mallit.

82. Nëse pritet të ndodhin përfitime ekonomike gjatë disa periudhave kontabël, dhe lidhja e tyre me të ardhurat mund të përcaktohet vetëm në mënyrë indirekte, shpenzimet njihen në pasqyrën e të ardhurave në bazë të procedurave sistematike dhe të alokimit racional. Kjo shpesh është e nevojshme gjatë njohjes së shpenzimeve që kanë të bëjnë me konsumimin e pasurive jokurente, siç janë patundshmëria, impiantet dhe pajisjet, që quhet çvlerësim apo amortizim. Procedurat e alokimit kanë për qëllim t’i njohin shpenzimet në periudhat kontabël në të cilat përfitimet ekonomike që kanë të bëjnë me pasuritë konsumohen apo iu del afati.
83. Shpezimi njihet menjëherë në pasqyrën e të ardhurave atëherë kur një shpenzim nuk krijon fitime ekonomike në të ardhmen ose atëherë kur, dhe deri në atë masë kur, fitimet ekonomike në të ardhmen nuk kualifikohen, ose pushojnë të kualifikohen për t’u njohur si pasuri në pasqyrën e bilancit.
Matja e elementeve të pasqyrës financiare

84. Matja është procesi i përcaktimit të shumave monetare në të cilat do të njihen elementet e pasqyrës financiare dhe do të barten në pasqyrën e bilancit dhe në pasqyrën e të ardhurave. Kjo përfshin zgjedhjen e një baze të caktuar të matjes.

85. Ekziston një numër i bazave të ndryshme të matjes që mund të vihen në punë deri në masa të ndryshme dhe në kombinime të ndryshme në pasqyrat financiare. Ato përfshijnë:

· Koston historike;

· Koston kurente;

· Vlerën e realizueshme (të shlyerjes); dhe

· Vlerën e tashme.

Kostoja historike

86. Pasuritë regjistrohen në shumën e keshit apo të ekuivalenteve të keshit të paguar, ose vlerën fer të konsideratës së dhënë, për t’i përvetësuar ato në datën e përvetësimit. Detyrimet regjistrohen në shumën e të ardhurave të marra në shkëmbim për obligimin, ose në disa raste, në shumat e keshit apo ekuivalenteve të keshit që pritet të paguhen për ta plotësuar detyrimin gjatë procesit të zakonshëm të veprimtarisë.

Kostoja kurente

87. Pasuritë barten në shumën e keshit apo të ekuivalenteve të keshit që do të duhej të paguheshin nëse pasuria e njëjtë apo një pasuri ekuivalente do të përvetësoheshin. Detyrimet barten në shumën e pazbritur të keshit ose ekuivalenteve të keshit që do të kërkohej për ta shlyer detyrimin.
Vlera e realizueshme (e shlyerjes)

88. Pasuritë barten në shumën e keshit apo të ekuivalenteve të keshit që do të fitoheshin duke e shitur pasurinë gjatë heqjes së saj nga përdorimi. Detyrimet barten në vlerat e shlyerjes së tyre: dmth, shumat e pazbritura të keshit apo ekuivalenteve të keshit që pritet të paguhen për t’i plotësuar detyrimet gjatë procesit të zakonshëm të veprimtarisë.

Vlera e tashme

89. Pasuritë barten në vlerën e tashme të zbritur të rrjedhave të ardhme të keshit në ndërmarrje të cilat pritet që zëri t’i krijojë gjatë rrjedhës normale të veprimtarisë. Detyrimet barten në vlerën e tashme të zbritur të rrjedhave të ardhme të keshit nga ndërmarrja të cilat pritet që t’i shlyejnë detyrimet gjatë rrjedhës normale të veprimtarisë.
90. Baza e matjes që më së shpeshti e përdorin ndërmarrjet për pregatitjen e pasqyrave të tyre financiare është kostoja historike. Kjo zakonisht kombinohet me baza të tjera të matjes. Për shembull, stoqet barten në koston më të ulët mesatare të ponderuar ose në vlerën e realizueshme neto (referojuni SKK 2, Stoqet).

Shpalosjet

91. Shpalosjet e pasqyrave financiare iu referohen shpalosjes së informatave të cilat janë të nevojshme për të prezentuar një përfaqësim gjithpërfshirës të situatës financiare të një ndërmarrjeje dhe rezultatet e aktiviteteve të saj. Në përgjithësi, çdo gjë që është materiale duhet të shpaloset. Kjo përfshin informatat kualitative dhe kuantitative të cilat mund të konsiderohen si ndihmë për përdoruesit e pasqyrave finaciare.                                                                                                                                                 

92. Shpalosjet zakonisht përfshihen vetëm në pasqyrat financiare të përgatitura për shpërndarje publike. Për standarde individuale nevojiten informata detale për shpalosjet specifike të cilat janë të ndërlidhura me temën e standardit. Per shembull, SKK 3 “ Patundshmëritë, impiantet dhe pajisjet” diskuton shpalosjet e kërkuara për pasuritë fikse.   

93. Vini re që në të gjitha ilustrimet në vijim, SKK specifike dhe Shënimet Shpjeguese duhet të referohen si të domosdoshme për informata plotësuese.             

Materialiteti dhe agregacioni

94. Çdo zë material duhet të paraqitet veçmas në pasqyrat financiare. Zërat jomaterialë duhet të grumbullohen bashkë me shumat tjera të natyrës dhe funksionit të ngjashëm dhe nuk ka nevojë të paraqiten veçmas. 
Informacioni krahasues

95. Informacioni krahasues duhet të shpaloset përkitazi me periudhën parapake për të gjitha informatat numerike në pasqyrat financiare (SKK 1.21). Në rastet kur është me rëndërsi për të kuptuarit e paqyrave financiare të periudhës së tashme, informatat krahasuese duhet të përfshihen në informatat narrative dhe përshkruese. 
96. Shpalosjet duhet të tregojnë aktivitetet speciale të cilat kanë ndikim në rezultatet financiare të ndërmarrjes. Shpalosjet e nevojshme janë:

· Kontingjencat dhe detyrimet

· Ngjarjet pas datës së pasqyrës së bilancit

· Informatat e lidhura me ndryshimet në politikat e kontabilitetit siç është ndryshimi i metodës së vlerësimit të stoqeve

· Informatat për palët e ndërlidhura; identifikimi, marrëdhëniet dhe transaksionet

97. Shpalosjet e përgjithshme duhet t’i shpjegojnë rrethanat kur cilado prej supozimeve fundamentale në vijim NUK janë në përputhje me:             

· Me parimin e vazhdueshmërisë së ndërmarrjes

· Kontabiliteti dhe raportimi financiarë janë konsistentë, ose 

· Përdoret metoda e parimit akrual

Kur supozimet fundamentale të kontabilitetit përcillen në pasqyrat financiare, shplaosjet  e supozimieve fundamentale nuk kërkohen.             

Teknikat e shpalosjes

98. Edhepse nuk kërkohen formate specifike për shpalosjen në pasqyrat financiare, zakonisht duhet të përdoren disa teknka bazë të shpalosjes:

· shpjegimet në kllapa

· fusnotat

· skemat ndihmëse
· referencat  e tërthorta
· përdorimi i kontove të vlerësimit
Shpjegimet ne kllapa:                         

99. Kjo është prezentim i informatave plotësuese në kllapa në pasqyrën financiare

Ilustrim:
Aksion i zakonshëm (1€  vlerë nominale, 100,000 aksione të autorizuara, 85,000 të lëshuara)

Fusnotat:

100. Informatat në pasqyrën financiare janë shënuar me numra për referencë për një shpjegim më të detajuar.
Ilustrim:

Stoqet (shih shënimin 2)

Shënimi 2: Stoqet janë deklaruar sipas kostos më të ulët apo të tregut. Kostoja është përcaktuar sipas metodës së mesatares së ponderuar, ndërsa tregu është vlerësuar sipas vlerës neto të realizuar. Në datën e pasqyrës së bilancit, vlera e tregut të stoqeve është 160,000€ më 31/12/X2, ndërsa 145,000€ më 31/12/X3.

Skemat ndihmëse:    

101.  Jepen detaje shtesë mbi përbërësit e rëndësishëm për zërat që janë paraqitur në pasyrat financiare në shuma totale.

Ilustrim:

Shpenzimet e përgjithshme dhe administrative(shih skemën 4)...............58,000€




Skema 4    



Shpenzimet e përgjithshme dhe administrative









Euro



Rrogat dhe benifitetet                    
41,000


Riparimi dhe mirembajtja e pasurisë fikse 3,000 


Telefoni dhe shërbimet publike          
  8,000



Të tjera                     


  6,000

Totali





58,000
Referenca e tërthortë

102. Kur ka marrëdhënje të drejtpërdrejtë ndërmjet dy kontove në pasqyrën e bilancit atëherë ato janë në referencë të tërthortë.

Ilustrim:

Për shembull, nëse një ndërtesë është lënë peng si garanci për një hua të marre prej banke:

Pasuri:

Ndërtesa-peng si garanci për huanë nga banka          180€
Detyrim

Huaja bankare e pagueshme-e siguruar me ndërtesë  50€
Përdorimi i llogarisë  vlerësuese
103. Llogaria  vlerësuese i zvoglon apo rrit shumat e evidencuara të pasurive dhe detyrimeve të caktuara në pasqyrat financiare.                             

Ilustrim:

Për shembull, amortizimi i akumuluar e zvogëlon vlerën e evidencuar të pasurive fikse, dhe lejesat për humbje nga huaja zvogëlojnë vlerën e llogarive të arkëtueshme:



Pasuritë fikse                                          180


Minus amortizimi i akumuluar        
-60
  120


Llogari të arkëtueshme                             30


Minus lejesa për humbje nga huaja
  27

Rendi i paraqitjes

104. Rendi i paraqitjes së shënimeve për pasqyrat financiare është:
1. Deklarata e përputhjes me SKK

2. Pasqyrë e politikave kontabël dhe bazat e kostos që janë përdorur për matje

3. Informata ndihmëse për zërat në pasqyrat financiare

4. Shpalosje të tjera, duke përfshirë detyrimet, kontingjencat dhe zërat jofinanciarë si identifikimi i palëve të ndërlidhura

Shpalosjet e politikave kontabël

105. Ndërmarrja duhet të bëjë shpalosje të qartë dhe koncize të të gjitha politikave kontabël të saj. Seksioni i politikave kontabël në shënimet e pasqyrave financiare duhet t’i shpalosë të mëposhtmet:
· Bazën apo bazat e matjes që janë përdorur në pregatitjen e pasqyrave financiare; dhe

· Secilën politikë specifike kontabël që është e nevojshme që pasqyrat financiare të kuptohen saktë.

106. Trajtimi i pasaktë apo i papërshtatshëm në pasqyrat financiare nuk korigjohet përmes shpalosjes së politikës kontabël apo përmes shënimeve shpjeguese (SKK 1.39).
107. Politikat kontabël përfshijnë parimet, bazat e kostos, konventat, rregullat dhe procedurat e adoptuara nga udhëheqësia e ndërmarrjes për t’i përgatitur dhe prezentuar pasqyrat financiare. Për arsye se për një lloj aktiviteti mund të jenë në dispozicion politika të ndryshme kontabël, ajo politikë duhet të zgjidhet dhe zbatohet me kujdes. Poltikat e zgjedhura në mesin e alternativave në dispozicion sipas SKK do të duhej të shpaloseshin dhe të prezentonin rezultatet e aktiviteteve të ndërmarrjes.

108. Pasi që SKK lejon metoda alternative të kontabilitetit për lloje të caktuara të aktivitetit, një ndërmarrje do të duhej të shpaloste politikat financiare kontabël të cilat i zbaton kur alernativat janë në dispozicion. Shembuj të disa aktiviteve të cilat normalisht kërkojnë shpalosje të politikës përfshijnë:

· Politikën e njohjes së të hyrave

· Vlerësimin e stoqeve

· Llojet e amortizimit, afatin, metodat e vlerësimit

Shpalosjet e politikave kontabël do të duhej që normalisht të vendosen në vazhdim të shpalosjeve të përgjithshme të bëra në fusnota të pasqyrave financiare.

Shpalosjet e pasqyrës së bilancit

109. Zërat në vijim jnë shpalosjet kryesore të cilat duhet të përfshihen në pasqyrën e bilancit:

· Të përgjithshme
· Stoqet     

· Patundshmëria, impiantet dhe pajisjet
· Investimet afatgjata 

· Të arkëtueshmet afatgjata

· Pasuritë tjera afatgjata

· Instrumentet financiare

· Lizingët

· Ekuiteti i aksionarit

· Kontigjencitë dhe angazhimet
110. Shpalosjet e përgjithshme, për të gjitha pasuritë, përfshijnë shënime lidhur me cilatdo kufizime të aftësisë së ndërmarrjes për të vënë në përdorim të plotë pasuritë. Kjo do të përfshinte restrikcionet siç janë bilancet minimale të kërkuara në llogaritë bankare, hipotekat në patundshmëri, ose pasuritë e lëna peng si garanci për huatë.

Ilustrim

Një shembull i shpalosjes do të ishte “Kërkohet nga kompania që të mbajë një bilanc minimal prej 20,000€ në llogari në bankë sipas marrëveshjes së huasë.

Shpalosja e stoqeve  

111. Shpalosjet e stoqeve përfshijnë të mëposhtmet:   

· Metodat e vlerësimit të stoqeve

· Shuma e evidencuar sipas klasifikimit të stoqeve, siç janë lënda e parë dhe produkti final dhe stoqet e përgjithshme.

· Shuma dhe arsyet për çfardo anulimi të stoqeve të shlyera

· Kostot e stoqeve të njohura si shpenzime në pasqyrat e të ardhurave për raportim financiar

· Bilancet e stoqeve sipas vlerës së arkëtueshme

Ilustrim i shpalosjes së stoqeve

112. Kompania përdor metoden e mesatares së pondëruar për vlerësim të të gjithë përbërësve të stoqeve. Ne datën e pasqyrës së bilancit, stoqet përbëhen prej të mëposhtmeve (në mijëra euro):


Lëndës së parë        
1,250

Puna në progres        
8,750


Produkti final              
3,800


Stoqet gjithsej          
13,800
Bilancet e stoqeve mbahen në koston më të ulët të mesatares së ponderuar ose vlerën e realizueshme neto. Kostoja e mallrave të shitura përfshin koston e produkteve finale prej 14,975,000€  të cilat janë shitur gjate periudhës raportuese.

Shpalosjet e patundshmërisë, impiantit dhe pajisjeve
113. Shpalosjet e mëposhtme të patundshërisë, impiantit dhe pajisjeve kërkohen për secilin lloj të pasurisë:

· Parimi i matjes, për shembull, kostoja historike ose rivlerësimi

· Metoda e amortizimit

· Afati i përdorimit ose shkalla e amortizimit

· Amortizimi fillestar dhe përfundimtar i akumuluar i pasurive fikse dhe kostoja për periudhën raportuese

· Harmonizimi i bilanceve fillestare dhe perfundimtare duke treguar çdo ndryshim gjatë kësaj periudhe
· Angazhimet për blerje të pasurive fikse, nëse ka ndonjë 

· Të dalat nga ndërtimet në progres, nëse ka ndonjë

· Informata lidhur me rivlerësime, duke përfshirë datën, metodën e vlerësimit, tepricën e rivlerësimit, dhe koston historike, nëse ka ndonjë

Ilustrim

114. Kompania A përdorë koston historike për të vlerësuar patundshmërinë, impiantet dhe pajisjet e saj. Ndërtesat janë amortizuar me metodën lineare gjatë një periudhe njëzet vjeçare dhe pritet të mos ketë vlerë të mbetur. Të gjitha pasuritë tjera fikse janë amortizuar me metodën lineare gjatë një periudhe pesë vjeçare dhe pa vlerë të mbetur







(në mijëra euro)





        Kostoja         Amortizimi       Vlera e 






        Historike        akumuluar      llogaritur
Bilanci me 31djetor, XXX1,                 1,200       
500               700

Plotësimet               

                    250


Heqjet nga përdorimi                              -50


Amortizimi neto për periudhën                                      170     

Bilanci më 31 dhjetor XXX2                 1,400                 670                 730

Shpalosjet e investimeve afatgjata

115. Për investime afatgjata kërkohen shpalosjet e mëposhtme:   

· Emri, shteti, dhe përqindja e interesit të pronësisë për subvencione të rëndësishme, të cilat janë ato që përfaqësojnë 10% ose më shumë të të hyrave, pasurive ose të ardhurave neto të totalit të ndërmarrjes.

· Kompanitë e lidhura të rëndësishme, dmth, ato të cilat përfaqësojnë 10% ose më shumë të të hyrave, pasurive ose të ardhurave neto të totalit të ndërmarrjes. Shpalosjet do të duhej të përfshinin përshkrimin, interesin e pronësisë dhe metodën kontabël.

· Investimet tjera , duke përfshirë metodat e vlerësimit, një tregues i vlerës së tregut, dhe informatat e rivlerësimit.

116. Investimet afagjata i përfshijnë ato në subvencione dhe kompani të shoqëruara. Subvencionuesit janë ndërmarrjet të cilat janë të kontrolluara nga ndërmarrja raportuese. Informatat financiare të subvencionuesve duhet të përfshihen në pasqyrat financiare të ndërmarrjes raportuese dhe duhet të raportohen sipas konsolidimit. Kompanitë e shoqëruara janë ato ndërmarrje mbi të cilat ndërmarrja raportuese ka një ndikim të rëndësishëm por më pak sesa ndikim kontrollues.

Shpalosja e të arkëtueshmeve afatgjata
117. Për të arkëtueshmet afatgjata kërkohen këto shpalosje:

· Llogaritë dhe borxhet e arkëtueshme nga tregtimi

· Të arkëtueshmet nga drejtorët

· Të arkëtueshmet ndërmjet kompanive

· Të arkëtueshmet nga kompanitë e shoqëruara
Ilustrim:

118. Bilanci i të arkëtueshmeve afatgjata përfshinë të vijueshmet:








(në mijëra euro)


Të arkëtueshmet nga llogaritë ga tregtimi         1,350
Të arkëtueshmet nga borxhlinjtë                       4,900


Të arkëtueshmet nga drejtori                                360


Të arkëtueshmet nga kompania e lidhur               850

TOTALI i të arkëtueshmeve afatgjata                 7,460
Shpalosjet e pasurive tjera afatgjata          

119. Për pasurite tjera afatgjata nevojiten këto shpalosje:

· Goodwill, nëse ka ndonjë

· Pasuritë tjera të paprekshme, nëse ka ndonjë

· Tatimet e shtyra, të cilat janë shpalosur duke u prezentuar ndarazi pasqyrën e bilancit si pasuri ose detyrime

Shpalosjet e pasqyrave financiare

120. Qëllimi kryesor i shpalosjeve të investimeve në pasqyrat financiare  është t’u ofrojë lexuesve të pasqyrave financiare mundësinë për të vlerësuar rrezikun që e ka ndërmarrë ndërmarrja. Rreziqet e lidhura me investimet përfshijnë rrezikun e çmimit, rrezikun e kredisë, rrezikun e likuiditetit dhe rrezikun e rrjedhës së parasë së gatshme. SKK 14, Instrumentet financiare përfshinë një diskutim të plotë mbi rrezikun e investimit.

121. Shpalosjet e instrumenteve financiare specifike përfshijnë:         

· Informata lidhur me kushtet dhe rrethanat e pasurive financiare, detyrimeve dhe instrumenteve të ekuitetit

· Tarifat efektive të interesit

· Data e ndërrimit të interesit në kontratë para skadimit ose data e skadimit

· Eksponimi maksimal rrezikut kreditor nëse pagesat e kontaktuara nuk bëhen

Shpalosjet e lizingut

122. Për lizingët, lizingmarrësi shpalos:

· Shumën e evidencuar e pasurisë së marrë në lizing sipas lizingut financiar

· Shumën e pagesave minimale të lizingut deri në datën e skadimit

· Përshkrimin e marrëveshjeve të rëndësishme të lizingut, përfshirë opcionet dhe restrikcionet e lizingut financiar

123. Për lizingët, lizidhënësi shpalos:

· Harmonizimin e bilanceve të lizingut të dhe të aktiviteteve të shoqëruara në fillim dhe në fund të periudhës raportuese për lizing financiar;
· Përshkrimin e marrëveshjeve të rëndësishme të lizingut;
· Për lizingët operativë, informatat në bilance dhe amortizimin e akumuluar të pasurisë së dhënë në lizing

Shpalosjet e ekuitetit të aksionarëve

124. Shpalosjet e ekuitetit të aksionarëve përfshijnë:

· Përshkrimin, natyrën dhe qëllimin e bilancit të rezervave

· Shumën e dividendëve të propozuar

· Për çdo klasë të aksioneve të zakonshme dhe të preferuara:

· Numrin e aksioneve të autorizuara

· Numrin e aksioneve të lëshuara, përfshirë bilancet e paguara dhe të papaguara

· Vlerën nominale

· Harmonizimin e bilanceve të papaguara në fillim dhe në fund të periudhës 

· Të drejtat, preferencat dhe restrikcionet, nëse ka ndonjë

· Shumën e aksioneve të thesarit, nëse ka ndonjë

Ilustrim

125. Shpalosja e ekuitetit për llojet e aksioneve 








(në mijëra euro)








Lloji A

           Lloji B






        Aksion i zakonshëm
 Aksion i preferuar 

Numri i aksioneve të autorizuara                         1,000                      

200

Vlera nominale                                                            2                             
    5

Numri i aksioneve të emetuara dhe të                 750
              

120   

    paguara më  31/12/X1

Aksionet e emetuara gjate  XXX2                        50                        

5

Numri i aksioneve të emetuara dhe                     800                  

125 

   paguara më 31/12/X2

Bilanci i aksioneve 31/12/X1                                  1,500                  
 
600                              

Ngritja në bilancin e aksioneve                               100



25
Bilanci i aksioneve 31/12/X2                                  1,600                  

 625

Premiumet e aksioneve 31/12/X1                          3,800               

1,650 

Ngritje në premiumet e aksioneve                           600                  
 
100

Bilanci i premiumeve të aksioneve 31/12/X2        4,400                

1,750

Aksioni i thesarit 31/12/X2                                        325                     
85

Vini re që në këtë ilustrim nuk ka shpalosje të bilanceve të rezervave. Prandaj duhet të presupozohet që ndërmarrja nuk mban bilance të rezervave.

Shpalosjet e kontingjencive dhe angazhimeve

126. Për kontingjencitë dhe angazhimet kërkohen shpalosjet e mëposhtme:

· Një përshkrim i shkurtër i natyrës së kontingjencës, një vlerësim i efektit të saj financiar, një indikacion i pasigurive që kanë të bëjnë me shumën apo fazën e çdo daljeje, dhe mundësinë e ndonjë kompensimi;
· Angazhimet për shpenzimet kapitale të ardhshme

Shpalosjet e provizioneve

127. Për provizione, duhet të shpalosen të mëposhtmet:

· Një harmonizim i bilancit fillestar dhe mbyllës, duke treguar ndryshimet gjatë periudhës

· Një përshkrim i shkurtër dhe faza e pritur e rrjedhës ekonomike

· Treguesit e çfardo pasigurie dhe kompenzimet e pritura    

Shpalosjet e pasqyrës së të ardhurave

Shpalosjet e investimeve

128. Shpalosjet e investimeve përfshijnë:

· Shumat e rëndësishme prej interesit, të drejtave të autorit, dividendave dhe qiramarrjeve
· Përfitimet dhe humbjet nga shitjet e investimeve

· Ndryshimet ne vlerën në dispozicion për shitje dhe investimet për tregtim
· Më shumë se reduktim të përkohshëm të investimeve afatgjata

Ilustrim

129. Informata në vijim i ilustron shpalosjet e investimeve të ndërlidhura me shitjet e investimeve gjatë vitit raportues:







(në mijëra euro)

Fitimet në shitje të investimeve kurente       2,750
Humbjet në shitje të investimeve kurente     1,650
Fitimi neto në shitje të investimeve kurente  1,100
Shpalosjet e Tatimit mbi të ardhurat

130. Shpalosjet e tatimit mbi të ardhurat përfshijnë:

· Përbërësit kryesorë të shpenzimeve të tatimit

· Shpenzimet e tatimit për zërat e ngarkuar ose kredituar në ekuitet
· Shpenzimet e tatimit të ndërlidhura me zërat e jashtzakonshëm

· Harmonizimi i shpenzimeve të tatimit, tatimi i shtyrë dhe tarifat e aplikueshme tatimore 

· Informata lidhur me ndryshimet e përkohshme përfshirë llojin, shumën, tatimin e ndërlidhur dhe datën e skadimit.

Ilustrim

131. Më poshtë është një ilustrim i përbërësve kryesorë të shpenzimeve të tatimit dhe një harmonizim i shpenzimit tatimor dhe fitimit kontabël duke përdorur tarifat statutore të tatimit:

     XXX1          XXX2
Shpenzimet kurente të tatimit                                 85,500        97,600

Shpenzimet e tatimit të shtyrë në prejardhjen       13,800          2,100

     neto të ndryshimeve të përkohshme*   

Totali provizioni i tatimit për periudhën                  99,300        99,700

Harmonizimi i shpenzimeve të tatimit  dhe fitimit kontabël duke përdorur tarifat statutore të tatimit:

                                                                                   XXX2            XXX3
Tarifat statutore te tatimit                                             25%             25%

Efekti i tatimit për shpenzimet e pazbritshme:

gjobat qeveritare                                                           1.5%             --    

Totali provizionit nga tatimi për periudhën                 26.5%           25%

*Shih shënimin shpjegues për SKK 12, Tatimet në fitim,  për një diskutim dhe ilustrim të dallimeve të përkohshme dhe kalkulimit të tatimit të shtyrë.

Shpalosjet e zërave të jashtzakonshëm

132. Çdo zë i jashtëzakonshëm duhet të shpaloset ndaraz. Shpalosjet përfshijnë:        

· Llojin e fitimit ose humbjes së jashtzakonshme

· Shumën e secilit zë të jashtzakonshëm

Ilustrim

133. Më 2 shtator , XXX1 objekti i distribucionit i kompanisë është shkatërruar plotësisht pas një tërmeti. Kompania nuk ka pasur polisë sigurimi për këtë objekt. Humbja e jashtzakonshme është llogaritur duke përdorur shumën e evidencuar të pasurisë neto, të zvogluar për shumën e arkëtuar nga shitja e artikujve të shpëtuar dhe e ngritur nga kostot e mënjanimit të mbeturinave. Shuma totale e humbjes së jashtzakonshme është 850,000 euro.

Shpalosjet e hulumtimeve dhe zhvillimit

134. Shpalosjet e kërkuara të hulumtimeve dhe zhvillimit përfshijnë:

· Shumën e kostove të shpenzuara gjatë periudhës raportuese

· Për kostot e zhvillimeve të kapitalizuara informata lidhur me metodën e amortizimit dhe tarifat

Ilustrim

135. Shpenzimet e hulumtimit dhe zhvillimit gjatë periudhës raportuese janë si vijon:







(në mijëra euro)

                                                           Hulumtimi                  Zhvillimi   

          Shumat e shpenzuara                580                      
125

          Shumat e kapitalizuara                                          
 800

          Totali  i të dalave                        580                      
925
Të dalat e zhvillimit të kapitalizuar amortizohen sipas parimit linear gjatë një periudhe pesë vjeçare.

Shpalosjet e palëve të ndërlidhura

136. Palët e ndërlidhura përkufizohen si ato palë ku njëra e ka afësinë që të kontrollojë apo të ketë ndikim të rëndësishëm mbi palën tjetër në marrrjen e vendimeve financiare apo operative. Është me rëndësi për transaksionet e palëve të ndërlidhura që të shpalosen ashtuqë përdoruesit e pasqyrës financiare t’i kuptojnë plotësisht pasqyrat financiare të ndërmarrjes.
137. Palët e ndërlidhura përfshijnë:

· Ndërmarrjet të cilat janë të kontrolluara nga një ndërmarrje tjetër ose që kontrollojnë një ndërmarrje tjetër
· Ndërmarrjet e shoqëruara
· Individët të cilët kanë marrëdhënje me ndërmarrjen e cila u jep atyre ndikim të rëndësishëm mbi vendimet ekonomike dhe financiare nga ana e ndërmarrjes 

· Personeli kryesor i udhëheqësisë të cilët janë përgjegjës për planifikimin, drejtimin dhe kontrollimin e aktiviteteve të ndërmarrjes

· Anëtarët e familjes së ngushtë të personelit kryesor të udhëheqësisë së ndërmarrjes

138. Pasi që marrëdhëniet e palëve të ndërlidhura mund të ndikojnë në vëllimin ose vendosjen e çmimeve të transakcioneve ndërmjet entiteve të ndërlidhura, informatat lidhur me këto marrëdhënje dhe transakcione duhet të shpalosen.

Shpalosjet që kërkohen janë:

· Treguesit e vëllimit të transakcionit    

· Shumat e zërave të papaguar siç janë të pagueshmet dhe të arkëtueshmet në datën e pasqyrës së bilancit

· Politikat e vendosjes së çmimeve të përdorura për transakcione me palët e ndërlidhura

· Për marrëdhënjet e palëve të ndërlidhura të cilat përfshijnë kontrollin, edhe nëse nuk ndodhin transakcione në mes të palëve gjatë periudhës raportuese, marrëdhënia duhet të  identifikohet

Ilustrim

139. Në vitin 2001, Kompania A ka shitur 20% të produkteve të veta kompanisë B me normë të zakonshme të tregut. Kompania B është në pronësi të plotë  të drejtorit për menaxhim të kompanisë A. Nuk ka të arkëtueshme të papaguara nga kompania B deri më 31 dhjetor, XXX1.

Identifikimi i marrëdhënjeve ndërmjet palëve të ndërlidhura

140. Lista në vijim mund të përdoret për të identifikuar marrëdhënjet ndërmjet palëve të ndërlidhura. Për një ndërmarrje, marrëdhënjet e poshtëshënuara konsiderohen palë të ndërlidhura:

· Ndërmarrjet të cilat kontrollojnë ose janë të kontrolluara nga ndërmarrja raportuese

· Ndërmarrjet të cilat kontrollojnë ose janë të kontrolluara nga ndërmarrja raportuese përmes ndërmjetësuesve siç janë subvencionuesit

· Ndërmarrjet e shoqëruara
· Individët të cilët në mënyrë të drejtpërdrejtë ose të tërthortë zotërojnë mjaft vota në ndërmarrje për të pasur ndikim të rëndësishëm mbi vendimet ekonomike

· Anëtarë të familjes së ngushtë të individëve të cilët zotërojnë në mënyrë të drejtpërdrejtë ose tërthorazi vota të mjaftueshme për të pasur ndikim të rëndësishëm mbi vendimet ekonomike

· Personeli kyç i menaxhmentit të ndërmarrjes

· Anëtarë të ngushtë të familjes së përsonelit kyç të menaxhmentit

· Ndërmarrje të tjera votat e rëndësishme janë në zotërim të:   

· Individëve të cilët në mënyrë të drëjtpërdrejt ose tërthorazi zotërojnë me vota të mjaftueshme ne ndërmarrje për të pasur ndikim të rëndësishëm mbi vendime ekonomike

· Anëtarë të familjes së ngushtë të cilët zotërojnë në mënyrë të drejtpërdrejt ose tërthorazi vota të mjaftueshme për të pasur ndikim të rëndësishëm mbi vendime ekonomike

· Personeli kyç i menaxhmentit të ndërmarrjes

· Anëtarë të falijes së ngushtë të përsonelit kyç të ndërmarrjes

· Drejtorët e kompanisë raportuese      

· Aksionarët kryesor të ndërmarrjes raportuese    

141. Marrëdhënjet në vijim janë përjashtuar në mënyrë specifike nga mundësia për të qenë palë të ndërlidhura:

· Dy kompani pa marrëdhënje tjera përpos drejtorit të zakonshëm, duke pasur parasysh që drejtorët nuk kanë ndikim të rëndësishëm mbi marrëveshjet në mes të dy ndërmarrjeve

· Marrëdhënjet me enitetet vijuese:         

· Ofruesit e kredive për ndërmarrjen siç janë bankat ose kreditorët

· Shërbimet publike

· Agjencitë dhe departamentet qeveritare

· Marrëdhnjet në vijim ku aktivitet tjeter përpos biznesit normal duarlirë nuk ndodhë:                       

· Një konsumator  i vetëm

· Një furnizues kryesor

· Një distributor

Shpalosjet e fitimit për aksion

142. Shpalosjet e fitimeve për aksion përfshijnë:

· Fitimet ose humbjet për aksion

· Harmonizimin e aksioneve dhe fitimeve të përdorura në llogaritjen e fitimeve për aksion, siç janë kalkulimet e aksioneve të zakonshme dhe shumave të paguara të dividendëve të preferuar, nëse ka ndonjë

Shpalosjet e dividendëve për aksion

143. Shpalosjet e dividendëve për aksion përfshijnë shumat e dividendëve të deklaruara ose të propozuara për periudhën raportuese.          

Pasqyra e ndryshimeve në ekuitet

144. Historikisht, pasqyra e të ardhurave është përdorur për të matur performancën ekonomike të një entiteti. Për të përllogaritur për aktivitete të caktuara, SKK lejon metoda kontabël të cilat rezultojnë në transakcione të cilat ndikojnë direkt në ekuitet dhe nuk raportohen në pasqyrën e të ardhuarve. Këto përfshijnë, për shembull, rivlerësimin e pasurive fikse dhe investimeve.

Pasi që këto ndryshime nuk raportohen në pasqyrën e të ardhurave, pasqyra e të ardhurave nuk mund dhe nuk i paraqet të gjitha ndryshimet ekonomike në ndërmarrje për periudhën raportuese.

145. Pasqyra e të ardhurave ka për qëllim që t’i shërbejë funksionit të raportimit të të ardhurave të cilat rezultojnë nga aktivitetet e biznesit dhe të shërbejë si një parashikues i fitimeve dhe performancës. Ndryshimet të cilat ndikojnë në ekuitet, siç janë rivlerësimet, përjashtohen nga pasqyra e të ardhurave sepse ato nuk konsiderohen të jenë parashikues të dobishëm për performancën ekonomike në të ardhmen.

Megjithatë, është me rëndësi për përdoruesit e pasqyrave financiare që të kenë informatat që tregojnë ndryshimet e përgjithshme në pozitën e ekuitetit të ndërmarrjes. Prandaj, SKK 1 kërkon një pasqyrë  të veqantë dhe shpalosjet të cilat i paraqesin këto ndryshime.

146. Raportimi i ekuitetit paraqet për përdoruesit e pasqyrave financiare një fushëveprim të plotë të  ndryshimeve në pozitën ekonomike, për shkak të:

· Zërave tradicional të të ardhurave dhe shpenzimeve

· Fenomeneve tjera siç janë rivlerësimet e pasurive të impiantit, investimeve, dhe përkthimeve të pasqyrave financiare të një entiteti të huaj

147. SKK 1 kërkon që ndërmarrja të prezentojë një pasqyrë apo shpalosje e cila raporton ose harmonizon ndryshimet në të gjithë përbërësit e ekuitetit. Kjo kërkesë ka për qëllim që t’u ofrojë përdoruesve të pasyrave financiare informata më të hollësishme lidhur me ndryshimet në pozitën ekonomike të ndërmarrjes. Si plotësim përfshirjes së rezultateve të aktiviteteve normale të ndërmarrjes dhe të ardhurave neto të rezultuara, pasqyra kërkohet të sigurojë informata lidhur me aktivitetet të cilat janë të njohura direkt ne ekuitet.

148. Komponentët e pasqyrës së kërkuar përfshijnë:

· Ato të cilat rezultojnë prej të ardhurave neto siç raportohen në pasqyrën e të ardhurave

· Ato të cilat rezultojnë prej transakcioneve direkte në llogaritë e ekuitetit

149. Transaksionet e mëposhtme ilustrojnë aktivitetet e ndërmarrjes të cilat janë regjistruar direkt në llogaritë e ekuitetit dhe nuk kanë ndikim në pasqyrën e të ardhurave. Këto transaksione përfshijnë:

· Emetimin dhe riblerjen e të gjitha formave të aksioneve

· Efektin kumulativ të ndryshimeve në politikat kontabël, nëse fitimet e mbetura ndikohen nga transakcioni

· Korrigjimin e gabimeve fundamentale, nëse fitimet e mbetura ndikohen nga transakcioni    

· Ndryshimet nga përvetësimet e fitimeve të mbetura

· Ndryshimet në rezervat për rivlerësim

· Pagesat e dividendëve

150. SKK 1 kërkon që pasqyra e ndryshimeve në ekuitet të raportojë si vijon:    

· Shumën e gjithmbarshme të fitimeve dhe humbjeve për periudhën, përfshirë fitimin ose humbjen neto prej pasqyrës së të ardhurave dhe të atyre të raportuara direkt ne llogarite e ekuitetit.

· Ndryshimet tjera në llogaritë e ekuitetit, se bashku me harmonizimin e bilancit fillestar dhe përfundimtarë për secilën. 

151. Komponente specifike të pasqyrës së ndryshimeve të ekuitetit përfshinjnë:

· Neto fitimin ose humbjen për periudhën

· Zërat e të ardhurave dhe shpenzimeve të cilat njihen në ekuitet, dhe totalin e këtyre zërave. Kjo përfshin fitimet dhe humbjet.

· Efektin kumulativ të ndryshimeve në politikat kontabël dhe korrigjimin e gabimeve fundamentale, kur këto ndikojnë në llogarinë e fitimeve të mbetura

· Transakcionet kapitale dhe shpërndarjet me apo për pronarët e ndërmarrjes, Për shembull, emetimi i aksioneve të reja.

· Bilanci i fitimit apo humbjes së akumuluar në fillim të periudhës dhe në datën e pasqyrës së bilancit, dhe lëvizjet për periudhën. Për shembull, fitimi neto do te rrisë bilancin e akumuluar dhe dividendat për aksionarët do ta ulin atë.

· Harmonizimi ndërmjet shumav të evidentuara të çdo klase të kapitalit të ekuitetit, premiumeve të aksioneve dhe secilës rezervë në fillim dhe në fund të periudhës, duke shpalosur ndarazi çdo lëvizje. Për shembull, nëse një dnërmarrje ka me shumë se një klasë të kapitalit të ekuitetit dhe/ose më tepër se një lloj të kontos së rezervave, secila do të paraqitet ndarazi ne deklaratë. 

Ilustrim

152. Në vijim është një ilustrim i Pasqyrës së Ndryshimeve në ekuitet

Kompania A

Pasqyra e ndryshimeve në ekuitet 

Për vitin që përfundon më 31 dhjetor, XXX3





         Kapitali    Rezerva       Fitimi  





         Aksionit  rivlerësuar   i akumuluar      Gjithsej
Bilanci më 31 dhjetor, XXX1 
1,000
    200

100

1,300

Ndryshimet ne politikat kontabël                                     50

     50


Bilanci fillestar, i rishpallur  
1,000
    200

150

1,350

Teprica prej rivlerësimit 

 
të ndërtesës


   
   100



   100
Neto fitimet ose humbjet


   100



   100

e njohura në pasqyrën e të ardhurave

   

Neto fitimi për periudhën     



100

   100

Emetimi i kapitalit të aksioneve        100




   100
Bilanci më 31 dhjetor XXX2             1,100    300
250

1,650

Deficiti në rivlerësim të 


investimeve



(50)

   

  (50)
Neto fitimi dhe humbja e


(50)

                       (50)

panjohur në pasqyrën e të adhrurave            


Neto fitimi për periudhën




200

   200

Dividendët                




(50)

   (50)


Bilanci më 31 dhjetor , XXX3
1,100
300
 
350

1,750

